
Seruetus.

Es ist aber zu vnsern zeiten fast einer von den ersten vnd furnemsten gewe-
sen Michael Seruetus Hispanus, welcher nachdem er ein lange zeit vnter den
Juden vnd Mahometisten in Aphrica vnd Mauritania in seiner Jugent studie-
ret vnd derselben trewme neben dem, das er noch etwas von dem Christli-
chen Glauben jm gelieben lassen, in Franckreich, im Hertzogthum Sophoy*3
vnd benachbarten orten fast in allen stacken Christlicher Religion aus den
Mahometischen vnd Thalmudischen trewmen grewliche vnd erschreckliche
Schwarm geticht vnd dieselbigen heimlich vnd Offentlich ausgebreitet.*3¢
Welche er doch vnuerschempt vnter dem Titel vnd Namen Restitutionis
christianismi™37 gerhimet vnd ausgeben, als solte es eine Reformation vnd
verbesserung sein dessen, so noch von dem Antichrist zu Rom in den Euan-
gelischen Kirchen vnchristlich behalten wurde. Sonderlich aber hat er Anno
1531 in Deudschland 7 Bucher ,,De Trinitatis erroribus®,**® wie er es genant
hat, dricken lassen, die er auch hernach vermehret vnd zusampt etlichen
Dialogis mit mehr lesterungen bey vielen eingeschoben hat.*3° Darinnen er
ein scheuslich chaos vnd vermischung vieler alten verdampten Ketzereien
vntereinander vermenget, zumal was den Artickel von der heiligen Dreyfal-
tigkeit vnd von der Person des Herrn Christi anlangt. Denn die heilige Drey-
faltigkeit nennet er mit schrecklicher Gotteslesterung triceps [96r:] mons-
trum et cerberum tripartitum, heisset die drey vnterschiedene vnd selbstendi-
ge Personen der einigen vnzerteilten Gottheit Deos imaginarios, illusiones,
tres spiritus daemoniorum. Nennet die, so die gegrindte vnd warhafftige Le-
re von der heiligen Dreyfaltigkeit fur recht halten, atheos, das ist Gottlos, die
von Gott jrren vnd von dem rechten Gott nichts wissen. Verleugnet, das das
Wort mit dem Vater als ein selbstendige Person gleich ewig vnd aus seinem
wesen vnd substantz geboren sey, nennet die ewige Person oder das selbsten-
dige wesen des Sons Gottes diabolicam ideam et fabulosam chimaeram, sagt
das Wort habe erst angefangen zu sein, als die Welt geschaffen vnd von Gott
ausgesprochen sey, gibt fur, das aus dem wesen vnd substantz Gottes alle
Creaturen geworden. Darumb er auff diese weise auch zulesset, das der Son

h Korrigiert aus ,,ChristianiBimi* nach D.

